Auditues té KLSH-sé ndjekin konferencén “Pérmirésimi i efikasitetit dhe transparencés sé
prokurimit publik”

Lisboné, 3 shkurt 2025

Mé daté 3 shkurt 2025 u zhvillua né Lisboné, konferenca pérmbyll€se e projektit “Pérmirsimi i
efikasitetit dhe transparencés sé prokurimit publik” organizuar nga Gjykata Portugeze e
Audituesve dhe Organizata pér Bashképunim dhe Zhvillim Ekonomik (OECD), me temén:
“Forcimi 1 Mbikéqyrjes s€ Gjykatés s¢ Audituesve pér Prokurim Publik Efektiv n€ Portugali”.

Né punimet e konferencés u prezantuan konkluzionet e projektit té pérbashkét té Gjykatés sé
Audituesve me OECD dhe Komisionin Evropian (DG Reform) pér pérdorimin e Inteligjencés
Artificiale (Al) né prokurimet publike, model ky gé i mundéson Gjykatés té identifikojé dhe
parandalojé parregullsité dhe risqet e prokurimit publik né kohé reale.

Né fakt, pérdorimi i Al do té b&jé té mundur pérpunimin e véllimit masiv té té¢ dhénave né kohé
reale pér kontratat publike t€ mbajtura nga Gjykata dhe organet e tjera té administratés publike,
duke rritur efikasitetin, efektivitetin dhe transparencén e Gjykatés né prokurimin publik duke
forcuar cilésing, réndésiné dhe efektivitetin e misionit té kontrollit té jashtém.

Né konferencé morén pjesé
pérfagésues nga  autoritetet
kombétare dhe institucionet
ndérkombétare, pérkatésisht
Institucionet Supreme té
Auditimit dhe agjencité e lidhura
me prokurimin publik. Me ftesé té
homologéve kjo konferencé u
ndoq né formatin online edhe nga
auditues té KLSH-sé.

Né pjesén e paré té konferencés u diskutua tema: “Integrimi i AI dhe m&simi i makineris€ né
auditim: Mésimet, progresi dhe rruga pérpara n€ Portugali”. Né temén e prezantuar u pasqyrua
pérmbledhja e rezultateve kryesore té zhvilluara né projektin gé Tribunal de Contas (TdC),
institucioni suprem kombétar portugez i auditimit ka zhvilluar me mbéshtetjen e OECD, pér té
pérmirésuar efikasitetin dhe transparencén e prokurimit publik me fokus né forcimin e kuadrit té
kontrollit. Si pjesé e mandatit té saj, TdC kryen ¢do vit mijéra detyra kontrolli (kontroll apriori,
auditime né kohé reale dhe auditime posteriori) té
aktivitetit t& prokurimit publik, njé proces gé kérkon
shumé kohé dhe shpenzime té konsiderueshme té
burimeve njerézore dhe financiare. Projekti kérkoi té
pérmirésonte kapacitetin e TdC pér té vlerésuar
risqet dhe parregullsité né prokurimet publike
pérmes rritjes sé pérdorimit té inteligjencés artificiale.

Né pjesén e dyté té konferencés u diskutua tema: “Transformimi dixhital dhe vlerésimet e rrezikut
té bazuara nga té dhénat pér té forcuar mbikéqgyrjen e auditoréve né€ prokurimin publik”. Né temén
e prezantuar u diskutua se si zhvendosja strategjike drejt njé gasjeje té bazuar né risk dhe té drejtuar
nga té dhénat pér shénjestrimin e burimeve té auditimit mund té ndihmojé né forcimin e kuadrit té
kontrollit pér té rritur efikasitetin dhe transparencén e shpenzimeve té prokurimit publik.

Vitet e fundit, SAI-t dhe organet e tjera mbikéqyrése kané eksploruar gjithnjé e mé shumé
pérdorimin e té dhénave pér té rritur aktivitetet e tyre mbikéqyrése. Institucionet Supreme té
Auditimit (SAI) jané aktorét kryesoré né sistemin e prokurimit publik, duke e mbrojtur até nga
kércénimet dhe duke siguruar efikasitetin dhe integritetin e tij. Kjo éshté veganérisht e réndésishme
duke pasur parasysh se prokurimi publik éshté njé shtyllé kyce e ofrimit té shérbimeve publike,
duke pérfagésuar mesatarisht rreth 12% té PBB-sé né vendet e OECD-sé. Kércénimet dhe risget
qé prekin funksionin e prokurimit publik mund té kené pasoja té réndésishme né cilésiné dhe sasiné
e shérbimeve publike gé geverité mund té ofrojné. Né sferén e prokurimit publik kété e ka
mundésuar transformimi dixhital i sistemit té prokurimit publik. Ky transformim shkon pértej
sistemeve tradicionale té prokurimit elektronik dhe adopton njé perspektivé mé holistike, duke
pérfshiré integrimin mé té madh me sistemet e menaxhimit financiar publik dhe pérafrimin me
strategjité dixhitale té geveriseé.



